
               Татарстан Республикасы Хисап палатасының  

 2023 елда эшчәнлеге турында 

 хисап 
 

Татарстан Республикасы Хисап палатасы (алга таба – Хисап 

палатасы) эшчәнлеге турында хисап 2004 елның 7 июненнән 

«Татарстан Республикасы Хисап палатасы турында» 37-ЗРТ номерлы 

Татарстан Республикасы Законының 33 маддәсе нигезендә әзерләнгән. 

Хисапта 2023 елда законнарда билгеләнгән бурычлар һәм 

вәкаләтләрне үтәү буенча Хисап палатасы эшчәнлеге нәтиҗәләре 

күрсәтелгән. 
 

Тикшерү-ревизия эшчәнлеге 
 

Хисап елында Хисап палатасы тарафыннан 45 тикшерү чарасы 

үткәрелде, 251 объект тикшерелде. 

Татарстан Республикасы Дәүләт Советы йөкләмәсе буенча:  

- 2020-2022 елларда спорт җыелма командалары, шул исәптән 

Россия Федерациясе спорт җыелма командалары өчен спорт резервы 

әзерләүне гамәлгә ашыра торган спорт оешмаларына дәүләт ярдәме 

күрсәтүгә бүлеп бирелгән Татарстан Республикасы бюджеты чараларын 

куллануны тикшерү;  

- «2019-2025 елларга Татарстан Республикасы яшьләренә 

патриотик тәрбия бирү» ярдәмче программасын гамәлгә ашыруга һәм 

2020-2022 елларга кадет мәктәп интернатлары эшчәнлегенә бүлеп 

бирелгән Татарстан Республикасы бюджеты чараларын куллануның 

нәтиҗәлелеге аудиты үткәрелде. 

 «Яшь профессионаллар» федераль проекты һәм «Хәзерге заман 

мәктәбе» региональ проекты кысаларында «Мәгариф» илкүләм 

проектын, «Региональ һәм җирле юл челтәре» региональ проекты 

кысаларында «Куркынычсыз һәм сыйфатлы юллар» илкүләм проектын 



4 

Татарстан Республикасы Хисап палатасының 2023 елда эшчәнлеге турында хисап 

 

тормышка ашыруга юнәлдерелгән Татарстан Республикасы бюджеты 

чараларын куллану тикшерелде. 

Тикшерү чаралары барышында түбәндәге дәүләт программалары 

кысаларында бүлеп бирелгән Татарстан Республикасы бюджеты 

чараларын куллану тикшерелде: 

- «2013-2025 елларга авыл хуҗалыгын үстерү һәм авыл хуҗалыгы 

продукциясе, чимал һәм азык-төлек базарларын көйләү» («Хуҗалык 

итүнең кече формаларына ярдәм итү» ярдәмче программасы); 

- «Татарстан Республикасының икътисадый үсеше һәм 

инновацияле икътисады» («Татарстан Республикасында социаль 

юнәлешле коммерциячел булмаган оешмаларга ярдәм» ярдәмче 

программасы); 

- «2025 елга кадәр Татарстан Республикасы сәламәтлек саклау 

тармагын үстерү» («Татарстан Республикасы территориаль 

планлаштыру системасын камилләштерү» ярдәмче программасы); 

- «Татарстан Республикасы халкын сыйфатлы торак һәм торак-

коммуналь хуҗалык хезмәтләре белән тәэмин итү» («Архитектура, 

шәһәр төзелеше, төзелеш, төзелеш материаллары сәнәгате, торак 

өлкәсендә һәм коммуналь хуҗалыкта дәүләт сәясәтен гамәлгә ашыру»  

ярдәмче программасы) торак шартларын яхшыртуга мохтаҗ биш һәм 

аннан да күбрәк баласы булган күпбалалы гаиләләрне торак белән 

тәэмин итү чараларын гамәлгә ашыру кысаларында; 

- «2019-2025 елларга Татарстан Республикасында яшьләр сәясәтен 

үстерү» («2019-2025 елларга балалар һәм яшьләр ялын оештыру» 

ярдәмче программасы); 

– «2014-2025 елларга Татарстан Республикасы Мәгариф һәм фәнне 

үстерү» («2014-2025 елларга гомуми белем бирүне, инклюзив белем 

бирүне дә кертеп, үстерү һәм әлеге өлкә хезмәткәрләренең 

квалификациясен күтәрү» ярдәмче программасы, «Эксперименталь 

дәреслекләр эшләү һәм бастырып чыгару, гомуми белем бирү 

оешмалары укучыларын укыту һәм укыту-методик әдәбият белән 

тәэмин итү» чарасы); 

- «2019-2026 елларга Татарстан Республикасында физик культура 

һәм спортны үстерү» («2019-2026 елларга югары казанышлар спортын 

һәм спорт резервы әзерләү системасын үстерү» ярдәмче программасы); 

- «2019-2021 елларга Татарстан Республикасында яшьләр сәясәтен 

үстерү» («2019-2025 елларга Татарстан Республикасы яшьләренә 

патриотик тәрбия бирү» ярдәмче программасы). 

Татарстан Республикасы Рәисенең Коррупциягә каршы сәясәт 

мәсьәләләре буенча идарәсенең эксперт төркеме составында «Казан 

дәүләт циркы» дәүләт автоном мәдәният учреждениесе эшчәнлегенең 

коррупциягә каршы мониторингында, Әлмәт муниципаль районында 

узган күчмә чарада, юл өлкәсендә эшләр башкарганда коррупциягә 

каршы тору мәсьәләләре буенча чараларда, «Татарстан 

Республикасының Төп инвестиция-төзелеш идарәсе» ДКУ һәм бюджет 

чаралары хисабына финанслана торган проектлау, төзелеш, 

реконструкция һәм капиталь ремонт буенча эшләрнең дәүләт 

заказчылары сыйфатында эшләүче башка оешмалар эшчәнлегендә 

катнашылды. 

 «Татарстан Республикасы Дәүләт заказы буенча агентлык» АҖ, 

«Татарстан Республикасы Техник инвентаризацияләү бюросы» АҖ, 

«Иннополис» махсус икътисадый зонасы» АҖләренең финанс-хуҗалык 

эшчәнлеге тикшерелде. 

Татарстан Республикасы бюджетын үтәү, дәүләт һәм муниципаль 

милектән файдалануның аерым мәсьәләләре буенча тикшерү чаралары 

Татарстан Республикасы Сәламәтлек саклау министрлыгында һәм 

ведомство карамагындагы учреждениеләрдә, Татарстан Республикасы 

Яшьләр эшләре министрлыгы һәм аның ведомство карамагындагы 

учреждениеләрендә, Татарстан Республикасы Спорт министрлыгында, 

Татарстан Республикасы Мәгариф һәм фән министрлыгында һәм аның 

ведомство карамагындагы учреждениеләрендә, Татарстан 

Республикасы Төзелеш, архитектура һәм торак-коммуналь хуҗалык 

министрлыгында, Татарстан Республикасы Сәнәгать һәм сәүдә 

министрлыгында, Татарстан Республикасы Җир һәм мөлкәт 

мөнәсәбәтләре министрлыгында, Татарстан Республикасы Сатып 

алулар буенча дәүләт комитетында, Татарстан Республикасы Тарифлар 

буенча дәүләт комитетында, Татарстан Республикасы Министрлар 

Кабинетының Баш ветеринария идарәсендә, Татарстан Республикасы 

Аксубай, Актаныш, Арча, Алабуга, Яшел Үзән, Лениногорск, Мөслим, 

Нурлат, Спас муниципаль районнарында уздырылды.  

Татарстан Республикасы Прокуратурасы мөрәҗәгате буенча Казан 

шәһәренең Вахитов, Яңа Савин, Идел буе, Совет районнары 

территорияләрендә урнашкан Татарстан Республикасы Хезмәт, 

мәшгульлек һәм социаль яклау министрлыгы карамагындагы бюджет 

оешмалары хезмәткәрләренә түләүләрне исәпләү тикшерелде.  

Шулай ук Татарстан Республикасы Прокуратурасы мөрәҗәгате 

буенча: 

- «2019-2025 елларга Татарстан Республикасында яшьләр сәясәтен 

үстерү» дәүләт программасын гамәлгә ашырганда «ФОРПОСТ» 

җәмәгать тәртибен саклау буенча яшьләр берләшмәләре республика 

үзәге» ДБУның бюджет чараларын тотуның нәтиҗәлелеген тәэмин итү 

өлкәсендә федераль закон таләпләрен үтәүне тикшерү; 

- сатып алуларны планлаштырганда, килешүләр төзегәндә, 

үтәгәндә һәм түләгәндә Татарстан Республикасы Архив эше буенча 

дәүләт комитеты эшчәнлегендә, шулай ук «2016-2025 елларга 

Татарстан Республикасында архив эшен үстерү» дәүләт программасын 

гамәлгә ашырганда контракт системасы турындагы закон таләпләренең, 

бюджет законнарының үтәлешен тикшерү; 

- Татарстан Республикасы Икътисад министрлыгында дебиторлык 

бурычлары белән идарә иткәндә законнар үтәлешен тикшерү 

уздырылды. 

Кама транспорт прокуратурасы мөрәҗәгате буенча «ЮВТ АЭРО» 

АҖ авиакомпаниясенә, «Содружество» АҖ, «Яр Чаллы» руда булмаган 

материаллар җитештерү берләшмәсе» ҖЧҖнә карата тарифлар, 

җыемнар билгеләгәндә, шулай ук субсидия һәм башка финанс ярдәме 

бүлеп биргәндә законнарның үтәлеше тикшерелде. 

Татарстан Республикасы буенча Эчке эшләр министрлыгы 

мөрәҗәгате буенча «Бөгелмә урман хуҗалыгы» ДБУ һәм «Бөгелмә 

урманчылыгы» ДКУ бүлеп бирелгән бюджет чараларын тотуның 

нигезлелеген уртак күчмә тикшерү үткәрелде. 

Үткәрелгән тикшерү чаралары нәтиҗәләре буенча гомуми 

суммасы 4 353 751,7 мең сум булган, шул исәптән: Татарстан 

Республикасы бюджетлары чаралары буенча – 2 073 691,0 мең сум, 

муниципаль берәмлекләр – 2 086 255,7 мең сум, Татарстан 

Республикасы Территориаль мәҗбүри медицина иминиятләштерүе 

фонды (алга таба – Татарстан Республикасы ММИ территориаль 

фонды) чаралары буенча – 24 276,4 мең сум, башка чаралар буенча 

169 528,6 мең сум хокук бозулар ачыкланды. 

2023 елда үткәрелгән тикшерү чаралары барышында  

Хисап палатасы ачыклаган финанс бозулар  

төзелеше 

                                                                                                             мең сум 

 

Тикшерү чаралары үткәргәндә хокук бозулар һәм кимчелекләр 

ачыкланды, шул исәптән:  

- дәүләт һәм муниципаль милек белән идарә һәм  эш итү 

өлкәсендәге бозулар – 2 613 471,6 мең сум; 

- бухгалтерлык исәбен алып бару, бухгалтерлык (финанс) хисабын 

төзү һәм тапшыруны бозу – 864 366,0 мең сум; 

- бюджетларны төзегәндәге һәм үтәгәндәге бозулар – 590 375,9 

мең сум; 

- дәүләт (муниципаль) сатып алуларны гамәлгә ашырганда бозулар 

- 284 853,7 мең сум; 

- бюджет акчаларын максатсыз куллану – 684,5 мең сум. 

Хисап палатасы үткәргән тикшерү чараларының нәтиҗәләрен 

гомумиләштерү һәм анализлау түбәндәге система бозуларын 

билгеләргә мөмкинлек бирә. 

Гомуми күләмнең шактый зур өлешен дәүләт (муниципаль) 

милке һәм җир ресурслары белән идарә итү һәм куллану буенча 

бозу һәм кимчелекләр тәшкил итә. 

Дәүләт, муниципаль милекне, акционерлык җәмгыяте милкен 

хуҗалык әйләнешенә җәлеп итү буенча чаралар күрмәү. 

Татарстан Республикасы Аксубай, Алабуга, Яшел Үзән, Мөслим, 

Нурлат, Ютазы муниципаль районнарында кулланылмый торган 

гомуми баланс бәясе 341 455,6 мең сум булган милекне (мәгариф 

учреждениеләре биналары, котельнаялар, сәүдә павильоны, фатирлар, 

транспорт чаралары, оргтехника һ.б.) хуҗалык әйләнешенә җәлеп итү 

буенча чаралар күрелмәгән.  

«Фехтование буенча олимпия резервы республика спорт мәктәбе» 

ӨББ ДАУ 2009 елдан бирле Татарстан Республикасы Питрәч 

муниципаль районында урнашкан «Олимп» спорт-сәламәтләндерү 

лагерына ихтыяҗ юк, шул ук вакытта аны тоту буенча чыгымнар ел 

саен гамәлгә ашырыла (анализлана торган чорда чыгымнар 2 838,6 мең 

сум тәшкил иткән). 

 «2019-2025 елларга Татарстан Республикасы яшьләргә патриотик 

тәрбия бирү» ярдәмче программасын тормышка ашыруга бүлеп 

бирелгән Татарстан Республикасы бюджеты чараларын файдалануның 

нәтиҗәлелегенә аудитта аерым кадет мәгариф учреждениеләрендә 

гомуми баланс бәясе 13 574,1 мең сум булган милекне хуҗалык 

әйләнешенә җәлеп итү буенча чаралар күрелмәгәнлеге ачыкланды. 

Татарстан Республикасы бюджетыннан балалар һәм яшьләрнең 

ялын оештыруга бүлеп бирелгән чараларны файдалануны тикшерү 

«Җәй» республика үзәге» ДБУдә гомуми бәясе 1 358,2 мең сумлык, 

«Идел» яшьләр үзәге» ДБУдә гомуми бәясе 707,2 мең сумлык,  

«Черноморец» Республика үзәге» ДБУдә бәясе 32,8 мең сумлык ихтыяҗ 

булмаган күчемле һәм күчемсез милек объектлары барлыгы ачыклады. 

Милекне тиешле хокукый нигезләрсез өченче затларга 

файдалануга тапшыру. 

Арча шәһәре, Татарстан Республикасы Аксубай, Мөслим, Нурлат, 

Спас, Ютазы муниципаль районнары Башкарма комитеты казнасының 

төп чаралары һәм милке составында гомуми бәясе 599 048,9 мең сум 

булган муниципаль милектән файдалану хокукларын күчерүне күздә 

тоткан тиешле килешү мөнәсәбәтләрен төземи генә коммерциячел 

структуралар файдаланган коммуналь инфраструктура объектлары 

исәпләнә.  

Татарстан Республикасының Сатып алулар буенча дәүләт 

комитетында гомуми бәясе 25 727,3 мең сум булган аерым биналар һәм 

товар-матди кыйммәтләр, тиешле килешү мөнәсәбәтләре булмыйча һәм 

Татарстан Республикасы Җир һәм мөлкәт мөнәсәбәтләре министрлыгы 

тарафыннан килештерелмичә генә, коммерциячел оешма («Сатып 

алуларны үстерү үзәге» АҖ) тарафыннан  файдаланылган. 

Дәүләт милкен муниципаль милеккә тапшыру процедурасын 

гамәлгә ашырганда хокук бозулар. 

Татарстан Республикасы Мәгариф һәм фән министрлыгы 

тарафыннан уку әдәбиятын дәүләт милкеннән муниципаль милеккә 

тапшыру буенча чаралар үз вакытында күрелмәгән, ягъни муниципаль 

берәмлекләргә тапшырылган 1 110 933,9 мең сумлык уку әдәбияты 

Министрлык исәбендә саналган. 

Җир ресурслары белән идарә итү һәм куллану белән бәйле бозулар. 

Татарстан Республикасының Лениногорск муниципаль районында 

арендага бирү районның консолидацияләнгән бюджетына өстәмә 

керемнәрне 6 189 мең сум күләмендә тәэмин итә алырлык булган җир 

кишәрлекләреннән өченче затлар үз белдеге белән файдаланганнар. 

Моннан тыш, җир кишәрлекләреннән файдаланган өчен аренда 

түләүләрен исәпләү туры килми торган ставкалар кулланып 

башкарылган, бу районның консолидацияләнгән бюджетына 

10 465,5 мең сум күләмендә керемнәр кереп җитмәүгә китергән. 

Татарстан Республикасы Алабуга муниципаль районының Милек 

һәм җир мөнәсәбәтләре палатасы җир кишәрлекләреннән файдаланган 

өчен аренда түләве буенча срогы чыккан бурычны түләтү буенча 

чаралар күрмәгән, район бюджетына гомуми күләме 2 107,6 мең сум 

булган керемнәр кермәгән. 

Бухгалтерлык исәбен алып баруны, бухгалтерлык (финанс) 

хисабын төзүне һәм тапшыруны бозу. 

Бюджет чараларын, дәүләт һәм муниципаль милекне куллануны 

тикшерү нәтиҗәләре буенча аерым муниципаль районнарда 

бухгалтерлык исәбен алып бару һәм бухгалтерлык (финанс) хисабын 

төзүне бозулар килеп чыккан. 

Әйтик, Татарстан Республикасы Яшел Үзән муниципаль 

районында казна милкенең бәясе бозып күрсәтелгән, гомуми бәясе 

128 532,3 мең сум булган күчемле һәм күчемсез милек объектлары 

исәптән төшерелмәгән. 

Татарстан Республикасы Лениногорск муниципаль районында 

активларның бәясе исәпкә алынмаган, шулай ук гомуми бәясе 76 

958,6 мең сумлык активлар тиешле хокукый нигезләрсез исәпкә 

алынган. 

Татарстан Республикасы Мөслим муниципаль районында гомуми 

бәясе 11 711,9 мең сум булган медицина инфраструктурасы биналарын 

чит оешмаларга арендага һәм түләүсез файдалануга бирү чагылыш 

тапмаган.  

Татарстан Республикасы Актаныш муниципаль районында 

Актаныш авылында муниципаль юл эшләре программаларын гамәлгә 

ашыру барышында яктыртуны җайга салу һәм юл билгеләре 

урнаштыру буенча 9 408,8 мең сумлык башкарылган эшләр исәпкә 

алынмаган. 

Татарстан Республикасы Ютазы муниципаль районы Башкарма 

комитетында авыл җирлекләре территориясендә урнашкан авыл 

хуҗалыгы билгеләнешендәге кадастр бәясе 1 588,9 мең сум булган өч 

җир кишәрлеге исәпкә алынмаган. 

Татарстан Республикасы Спас муниципаль районының аерым 

учреждениеләрендә активларның дөрес булмаган бәясен куллану, 

учреждениеләрдә теркәлмәгән активларны исәпкә алу, активларның 

бәясен «икеләтү», активларны тиешле счетларда чагылдырмау һәм 

дөрес чагылдырмау нәтиҗәсендә финанс хисапларының 120 793 мең 

сум күләмендә бозылуы ачыкланган. 

Татарстан Республикасы бюджетыннан балалар һәм яшьләрнең 

ялын оештыруга бүлеп бирелгән акчаларны куллануны тикшерү бәйсез 

(банк) гарантиясен исәпкә алуда «Җәй» республика үзәге» ДБУдә 

гомуми суммасы – 38 710,4 мең сум, «Идел» яшьләр үзәге» ДАУдә 

гомуми суммасы 2 805,7 мең сум булган товар-матди кыйммәтләрнең 

чагылыш тапмау очракларын ачыклады. 

Татарстан Республикасының Сатып алулар буенча дәүләт 

комитетында 2 043,3 мең сумлык банк гарантиясе чагылыш тапмаган. 

Бюджет исәп-хисабына, шул исәптән бюджет хисапларын төзүгә, 

тапшыруга карата закон таләпләрен бозу очраклары буенча 

административ хокук бозулар турында беркетмәләр төзелде. 

Бюджетларны формалаштыруда һәм үтәүдә бозулар.  

Финанс ярдәме чараларын, субсидияләрне кулланганда хокук 

бозулар. 

Бакчачылык һәм яшелчәчелек ширкәтләре инфраструктурасын 

үстерү һәм карап тоту чараларын тәэмин итүгә бүлеп бирелгән 

Татарстан Республикасы бюджеты чараларын максатчан һәм нәтиҗәле 

файдалануны тикшерү Татарстан Республикасы Төзелеш, архитектура 

һәм торак-коммуналь хуҗалык министрлыгы тарафыннан 

коммерциячел булмаган оешмаларга (бакчачылык җәмгыятьләренә) 

аны бирүнең расланган тәртибеннән башка гына 234 479,3 мең сумлык 

ярдәм күрсәтелгәнлеген ачыклады. 

Тикшерү чарасы йомгаклары буенча Татарстан Республикасы 

Министрлар Кабинетының 2023 елның 6 маеннан 574 номерлы карары 

белән Бакчачылык һәм яшелчәчелек коммерциячел булмаган 

ширкәтләренә хуҗалык-көнкүреш су белән тәэмин итү системаларын 

(су белән тәэмин итүнең тарату челтәрләреннән тыш) яки каты 

коммуналь калдыкларны җыю һәм чыгару өчен мәйданчыклар 

төзелеше яки капиталь ремонт яки реконструкцияләү буенча эшләр 

башкару белән бәйле чыгымнарның бер өлешен финанс белән тәэмин 

итүгә Татарстан Республикасы бюджетыннан субсидияләр бирү тәртибе 

расланды. 

Татарстан Республикасы Нурлат муниципаль районы Башкарма 

комитеты бюджет законнарына туры килмәгән тәртип буенча 

«Татарстан Республикасы Нурлат муниципаль районы торак-коммуналь 

хуҗалык идарәче компаниясе» МУП нә гомуми күләме 13 962,3 мең 

сум булган субсидия биргән. 

Татарстан Республикасы Төзелеш, архитектура һәм торак-

коммуналь хуҗалык министрлыгы махсуслаштырылган оешмага Балтач 

муниципаль районыннан чынбарлыкта торак белән тәэмин ителмәгән 

өч күпбалалы гаиләгә бирелгән 26 948,7 мең сумлык торак 

сертификатларын түләгән. Тикшерү вакытында Балтач штб.дәге торак 

йорт төзелеш стадиясендә була. 

Татарстан Республикасы Яшьләр эшләре министрлыгы Татарстан 

Республикасы Министрлар Кабинетының 2015 елның 31 декабреннән 

1044 нче карары белән расланган «Дәүләт учреждениеләренә карата 

дәүләт хезмәтләре күрсәтүгә дәүләт йөкләмәсен формалаштыру һәм 

дәүләт йөкләмәсен үтәүне финанс белән тәэмин итү турында 

нигезләмә» нормаларын 2021, 2022 елларга дәүләт йөкләмәсен раслау 

вакытлары өлешендә бозып, нәтиҗәдә расланган дәүләт йөкләмәсе 

булмаган шартларда, ведомство карамагындагы учреждениеләргә 

гомуми суммасы 29 057,7 мең сум булган субсидия бирелгән. 

Муниципаль район бюджетына бурычларны җайга салу, гаепле 

затлардан штрафлар түләтү буенча чаралар күрмәү. 

Татарстан Республикасы Яшел Үзән муниципаль районында авыл 

хуҗалыгы товарлары җитештерүчеләренең район бюджеты алдындагы 

исәптә торучы гомуми күләме 5 414,5 мең сум булган кредиторлык 

бурычын исәптән чыгару буенча чаралар күрелмәгән. Моңардан тыш, 

Татарстан Республикасы Яшел Үзән муниципаль районы Башкарма 

комитеты, мәгариф учреждениеләре күрсәтелгән оешмалар 

администрацияләренең  җир һәм салым законнарын, халыкның санитар-

эпидемиологик иминлеген тәэмин итү өлкәсендәге законнарны бозган 

өчен түләгән гомуми күләме 3 747,2 мең сум күләмендә штраф 

суммаларын түләтү буенча чаралар күрмәгән. 

Бюджет классификациясен куллану тәртибен бозулар. 

Татарстан Республикасы Аксубай, Актаныш, Мөслим, Ютазы 

муниципаль районнарында дәүләт идарәсе секторындагы 

операцияләрне бюджет классификациясенең туры килми торган 

кодлары буенча чыгымнар 54 040 мең сум күләмендә түләнгән. 

Дәүләт (муниципаль) сатып алуларны гамәлгә ашырганда 

хокук бозулар.  

Тәэмин итүчеләр (башкаручылар) килешү шартларын үтәмәүләре 

белән бәйле рәвештә заказчыларның чаралар күрмәве. 

Татарстан Республикасы Яшел Үзән муниципаль районы 

Башкарма комитеты автотранспорт чараларын ремонтлауга 

контрактны вакытында үтәмәгәннәре өчен 469,7 мең сум күләмендә 

пеня түләү турында таләпләр җибәрмәгән. 

Сатып алулар турында принципларны һәм төп нигезләмәләрне 

үтәмәү. 

Ашыгыч медицина ярдәме хезмәте (станцияләре) эшчәнлеген 

тәэмин итүгә бүлеп бирелгән Татарстан Республикасы бюджеты, 

Татарстан Республикасы ММИ Территориаль фонды чараларын 

куллануны тикшерү «Әлмәт ашыгыч медицина ярдәме станциясе» 

ДАССУнең бердәнбер тәэмин итүчедән сатып алуларның рөхсәт 

ителгән күләме 1 898,3 мең сумга артканлыгын ачыклаган. 

Татарстан Республикасы бюджетыннан балалар һәм яшьләрнең 

ялын оештыруга бүлеп бирелгән чараларны куллануны тикшерү «Җәй» 

республика үзәге»  ДБУ ның гомуми күләме 629 мең сум булган сатып 

алуларны гамәлгә ашырганда түләү сроклары буенча килешү 

шартларын сакламавын ачыклады, бу исә учреждениегә штраф 

санкцияләре куллану өчен сәбәп булып тора, нәтиҗәдә алар бюджетны 

югалтуга китерергә мөмкин. 

Китерелгән товарларны, башкарылган эшләрне, контракт 

(килешү) шартларына туры килмәгән хезмәтләрне кабул итү һәм 

түләү, чынбарлыкта китерелмәгән товар-матди кыйммәтләр өчен 

түләү. 

Татарстан Республикасы Мәгариф һәм фән министрлыгы 

«Мәгариф» илкүләм проектын тормышка ашыруга юнәлдерелгән 

«Хәзерге заман мәктәбе» региональ проекты кысаларында Татарстан 

Республикасы бюджеты чараларын файдаланганда, аларның контракт 

шартларына туры килүе өлешендә дәүләт контрактында каралган 

нәтиҗәләргә экспертиза үткәрелмәгән, контракт үтәлгәндә тәэмин 

итүче белән тиешле хезмәттәшлек тәэмин ителмәгән. 

Мәсәлән, «Сәламәтлек ягыннан мөмкинлекләре чикләнгән 

балалар өчен 1 нче номерлы Казан интернат-мәктәбе»ндә 1 890 мең 

сумлык контракт буенча куелган «Тылсымлы экран» балалар уку-уен 

терминалы составында техник биремдә каралган «Физик үсеш» 

программасы булмаган. 

 «Патриот» җитештерү-коммерциячел фирмасы ҖЧҖ (Чаллы 

шәһәре) «Советлар Союзы Герое Б.К.Кузнецов исемендәге Казан 

кадетлар интернат-мәктәбе» ДБББУ төзегән һәм түләгән килешүләр 

буенча гомуми күләме 1 464,5 мең сум булган матди кыйммәтләрне 

(пневматик винтовкалар, автоматларның уку макетлары, спорт 

матраслары) китермәгән. Шул ук вакытта күрсәтелгән матди 

кыйммәтләр, китерелмәсә дә, документлар буенча кабул ителгән һәм 

учреждение исәп-хисабына алынган. 

Татарстан Республикасы Нурлат муниципаль районында төзелгән 

контрактларның сметасына һәм техник йөкләмәсенә туры килмәгән  

1 113,2 мең сумлык эшләр, шул исәптән брусчатка, тротуар 

плитәләренең тиешсез төрдәгеләрен салу, арматура каркаслары, 

балалар мәйданчыгының коймасын урнаштыру буенча эшләр кабул 

ителгән һәм түләнгән. 

Татарстан Республикасы Спас муниципаль районының аерым 

балалар мәгариф учреждениеләре чынлыкта китерелмәгән 592 мең 

сумлык кече архитектура формалары (спорт комплексы, карусельләр, 

таганнар, эскәмияләр) кабул ителгән һәм түләнгән. 

Тәэмин итүчеләргә (подряд оешмаларына) нигезсез аванс бирү. 

«2019-2025 елларга Татарстан Республикасы яшьләренә 

патриотик тәрбия бирү» ярдәмче программасын тормышка ашыруга 

бүлеп бирелгән Татарстан Республикасы бюджеты чараларын 

файдалануның нәтиҗәлелегенә аудит кайбер кадет мәгариф 

учреждениеләрендә контракт (килешү) йөкләмәләрендә каралганнан 

артык гомуми суммасы 16 864,1 мең сум булган коммуналь хезмәтләр, 

элемтә хезмәтләре, азык-төлек, ягулык-майлау материаллары, хуҗалык 

товарлары, төп чаралар, салым түләүләре буенча аванс түләүләр 

башкарылуын ачыклады. 

Татарстан Республикасы Актаныш, Ютазы муниципаль 

районнарында коммуналь хезмәтләрне аванслау шарты бозылган, 

контрактларда (килешүләрдә) гомуми суммасы 1 246,6 мең сум булган 

билгеләнгән йөкләмәләрдән артык күләмдә түләү башкарылган. 

Татарстан Республикасы бюджетыннан балалар һәм яшьләрнең 

ялын оештыруга бүлеп бирелгән чараларны файдалануны тикшерү 

«Идел» яшьләр үзәге» ДАУнең ресурслар белән тәэмин итүче 

оешмаларга гомуми күләме 836,4 мең сум булган бюджет акчаларын 

дебиторлык бурычына юллауга китергән артык аванс бирүе һәм 

иминият кертемнәрен түләүгә юл куелганлыгын ачыклый. 

Заказларны сатулашуларсыз урнаштыру һәм үтәү.  

Татарстан Республикасы Яшел Үзән муниципаль районының 

аерым учреждениеләре бердәнбер тәэмин итүчедән, сатулашу ысулы 

белән сатып-алулар үткәрмичә, 4 959,4 мең сумлык товар һәм хезмәтләр 

сатып алуны гамәлгә ашырган. Шул ук вакытта сатып алулар предметы 

чынлыкта техник яктан үзара бәйле эшләрнең бердәм комплексын 

тәшкил итә, сатып алу бер көн эчендә, бер үк тәэмин итүчедән гамәлгә 

ашырыла, бу тәэмин итүчеләрне (башкаручыларны) билгеләүнең 

көндәшлек ысулларын куллану өчен нигезләрне булдырмауга 

юнәлдерелгән гамәлләр барлыкка китерә 

Ашыгыч медицина ярдәме хезмәте (станцияләре) эшчәнлеген 

тәэмин итүгә бүлеп бирелгән Татарстан Республикасы бюджеты, 

Татарстан Республикасы ММИ Территориаль фонды чараларын 

файдалануны тикшерү Казан шәһәренең «Ашыгыч медицина ярдәме 

станциясе» ДАССУнең бердәнбер тәэмин итүчедән көндәшлек ысулы 

белән сатып алулар үткәрмичә генә 649,2 мең сумга товар һәм 

хезмәтләр сатып алуын ачыклады. 

Төзелеш эшләренең бәясен арттыру, башкарылмаган эшләр 

(хезмәтләр) өчен түләү. 

«Татарстан Республикасы Транспорт һәм юл хуҗалыгы 

министрлыгы каршындагы юл-транспорт комплексын тоту һәм үстерү 

баш идарәсе» ДКУ, төзелгән дәүләт контрактлары шартларын бозып, 

аерым эшләр кабул ителгән һәм туры килми торган бәяләр буенча 

подрядчыларга түләнгән, бу гомуми суммасы 7 095,9 мең сум булган 

бюджет чараларының өстәмә чыгымнарына китергән. 

«Җәй» республика үзәге» ДБУ 

тиешле килешүләрдә каралганнан 

арзанрак материаллар кулланып 

башкарылган эшләрне кабул иткән, 

бу исә гомуми күләме 54,4 мең сум 

булган Татарстан Республикасы 

бюджеты чараларын нәтиҗәсез 

куллануга китергән. 

Ашыгыч медицина ярдәме хезмәте (станцияләре) эшчәнлеген 

тәэмин итүгә бүлеп бирелгән Татарстан Республикасы бюджеты, 

Татарстан Республикасы ММИ Территориаль фонды акчаларын 

куллануны тикшерү нәтиҗәсендә 788,4 мең сум күләмендә чараларга 

Казан шәһәренең «Ашыгыч медицина ярдәме станциясе» ДАССУнең, 

Әлмәт шәһәренең «Ашыгыч медицина ярдәме станциясе» ДАССУ 

автотранспорт чараларын ремонтлау өчен түләве һәм запас частьләрен 

исәптән чыгаруын ачыкланды. Әмма беренчел документларда 

күрсәтелгән ремонт эшләре вакытында автомобильләрнең ремонт-

механика остаханәсе территориясендә булуы турында мәгълүматлар юл 

битләре һәм ГЛОНАСС/GPS җиһазлары мәгълүматлары белән 

расланмый. 

Бюджет чараларын максатсыз файдалану. 

Татарстан Республикасы Яшел Үзән муниципаль районы 

Башкарма комитеты гомуми күләме 343,7 мең сум булган балалар спорт 

мәйданчыкларын төзекләндерү буенча муниципаль контракт 

шартларына туры килмәгән башкарылмаган ремонт эшләрен кабул 

иткән һәм түләгән. Бюджет чаралары тиешле хокукый нигез (дәүләт 

контракты) белән билгеләнгән максатчан билгеләнешен сакламыйча 

кулланылган. 

Болгар шәһәр Башкарма комитеты, Идел буе авыл җирлеге 

Башкарма комитеты, Татарстан Республикасы Спас муниципаль 

районының аерым мәгариф учреждениеләре тарафыннан карьерны 

рекультивацияләү, коймаларны, түбә һәм фасадны ремонтлау буенча 

башкарылмаган эшләр өчен гомуми күләме 267,9 мең сумлык түләүдә 

чагылыш тапкан бюджет чараларыннан максатсыз файдалануга юл 

куелган. 

Татарстан Республикасы Кукмара муниципаль районы балалар 

мәгариф учреждениесе «Күкшел авылы балалар бакчасы» МБМББУ 

бинасын ремонтлау буенча башкарылмаган эшләр өчен 34,2 мең сум 

күләмендә түләү белән чагылыш тапкан муниципаль бюджет акчаларын 

максатсыз файдаланган. 

Бюджет чараларын максатсыз куллану очраклары буенча 

административ хокук бозулар турында беркетмәләр төзелде. 

Дәүләт катнашы булган акционерлык җәмгыятьләренең 

финанс-хуҗалык эшчәнлеген тикшерү нәтиҗәләре буенча 

ачыкланган бозулар. 

«Иннополис» махсус икътисадый зонасы» акционерлык җәмгыяте 

тарафыннан гомуми баланс бәясе 3 249,3 мең сум булган милек 

(тулыландырылган чынбарлык күзлекләре, электрон тахеометр, өстәл-

пульт, дезинфекция-чистарту автоматы) 6 айдан артык вакыт 

дәвамында файдаланылмаган. Шулай ук акционерлык җәмгыяте 

тарафыннан түләүгә сәләтсез дебиторларның зыянга исәптән 

чыгарылган 5 954,7 мең сум күләмендә бурычы да исәпкә алынмаган. 

 «Татарстан Республикасы Техник инвентаризацияләү бюросы» 

акционерлык җәмгыятендә гомуми бәясе 3 912,6 мең сум булган сатып 

алынган милек һәм файдалануга алынган программа тәэминатына 

бердәнебер булмаган хокуклар бухгалтерлык исәбендә 

чагылдырылмаган. Моннан тыш, акционерлык җәмгыяте төзелеп 

беткән объектларны дәүләт кадастр исәбенә кую максатыннан техник 

документация әзерләү буенча эшләр башкаруга бәясе 960 мең сумлык 

килешү буенча дәгъва эшен уздырмаган, әлеге эшне үтәү вакыты 140 

көнгә кичектерелгән.  

 «Татарстан Республикасының Дәүләт заказы буенча агентлыгы» 

акционерлык җәмгыятендә бәясе 1 315 мең сум торган файдалануда 

булган өч автотранспорт чарасы исәптә чагылыш тапмаган. 

Социаль өлкә учреждениеләрендә туклануны оештыруда 

бозулар һәм кимчелекләр. 

Татарстан Республикасы Арча, Алабуга муниципаль районнары 

мәгариф учреждениеләрендә санитария-эпидемиология экспертизалары 

һәм азык-төлек продуктларына лаборатория тикшерүләре үткәргән өчен 

гомуми күләме 1 685,2 мең сум булган өстәмә түләү башкарылган. Шул 

ук вакытта әлеге экспертизаларны һәм лаборатория тикшерүләрен 

үткәрү буенча хезмәт күрсәтүләр туклануны оештыру буенча төзелгән 

контрактлар шартларында каралган. 

«2019-2025 елларга Татарстан Республикасы яшьләренә патриотик 

тәрбия бирү» ярдәмче программасын тормышка ашыруга бүлеп 

бирелгән Татарстан Республикасы бюджеты чараларын куллануга 

нәтиҗәлелек аудиты нәтиҗәләре буенча аерым кадет мәгариф 

учреждениеләрендә төзелгән контракт һәм шартнамәләр шартларына 

туры килмәгән матди кыйммәтләрне кабул итү һәм түләү үткәнен 

ачыклый. Шулай итеп, суытылган ит продуктлары урынына гомуми 

бәясе 2 195,6 мең сум булган шундый ук туңдырылган продукция 

китерелгән. Моннан тыш, азык-төлек продуктларына ветеринария-

санитария экспертизалар үткәрүне һәм тәкъдим ителгән продукциянең 

сыйфатын раслаучы документлар бирмичә генә китергәннәр. 

Татарстан Республикасының аерым кадет мәгариф 

учреждениеләрендә 5,3 мең сумлык азык-төлек җитешмәүчелеге,  

6,9 мең сумлык артык калу ачыкланды. 

«Идел» яшьләр үзәге» ДАУндә балалар һәм яшьләрнең ялын 

оештыруга Татарстан Республикасы бюджетыннан бүлеп бирелгән 

акчаларны файдалануны тикшерү нәтиҗәсендә 3,6 мең сумлык артык 

азык-төлек, 6,3 мең сум азык-төлек җитешмәвен ачыкланды.  

Моннан тыш, учреждение складында яраклылык вакыты чыккан 

һәм саклау шартлары бозылган гомуми бәясе 3,5 мең сум булган азык-

төлек сакланган. 

Башка бозулар. 

Хисап палатасы Татарстан Республикасы бюджетыннан балалар 

һәм яшьләрнең ялын оештыруга бүлеп бирелгән акчаларны 

файдалануны тикшерде. Тикшерү чарасы нәтиҗәләре аның 

йомгакларын комплекслы тормышка ашыру формалары һәм 

юнәлешләрен ачыклау максатында Татарстан Республикасында балалар 

һәм яшьләрнең ялын оештыру буенча дәүләт сәясәтенең нәтиҗәлелеген 

арттыру буенча системалы карарларны тәэмин итүче Татарстан 

Республикасында Дәүләт финанс тикшерүе мәсьәләләре буенча 

ведомствоара координацияләү советында каралды. 

Тикшерү барышында каралган һәм өстәмә карарлар кабул итүне 

таләп итүче мәсьәләләрнең берсе булып юлламаларны гамәлгә ашыру 

механизмы торды.  

Системалы нигездә юлламалар сату практикасы Татарстан 

Республикасы Яшьләр эшләре министрлыгы карамагындагы ял һәм 

сәламәтләндерү хезмәтләре күрсәтә торган дәүләт учреждениеләре 

тарафыннан тормышка ашырылган. 

Шул ук вакытта балалар ялы өчен юлламалар өлешчә, 

коммерциячел структураларны җәлеп итеп, өстәмә финанс йөкләмәсе 

булган хезмәтләр өчен ата-аналардан акча (комиссия) алу белән гамәлгә 

ашырыла.   

Балалар һәм яшьләр ялын дәүләт финанславы кысаларында 

юлламаларны урнаштыру өчен җәлеп ителә торган коммерциячел 

структураларны сайлап алу тәртибе норматив рәвештә билгеләнмәгән. 

Юлламаларны урнаштыру процессыннан коммерциячел 

оешмаларны чыгару яки юлламаларны урнаштыру тәртибен өстәмә 

рәвештә норматив яктан көйләү гаиләләрнең аларны сатып алган чакта 

өстәмә чыгымнары өчен шартларны, шулай ук башка тискәре 

факторларны һәм куркынычларны юкка чыгарырга тиеш. 

 

Хисап палатасы үткәргән тикшерүләр нәтиҗәләре буенча 2023 

елда бюджет акчаларын тотканда, республика, муниципаль милектән 

файдаланганда ачыкланган хокук бозулар һәм җитешсезлекләрне юкка 

чыгару буенча гомуми суммасы 4 133 393,7 мең сум (ачыкланган 

бозуларның 94,9 проценты) булган чаралар күрелде.  

Хисап палатасы ачыклаган хокук бозулар буенча Министрлык һәм 

ведомство җитәкчеләренә, муниципаль берәмлекләр башлыкларына  

51 күрсәтмә һәм 50 мәгълүмат хаты юлланды. 

Барлык тикшерү чаралары материаллары Татарстан Республикасы 

Прокуратурасына җибәрелде. 

Административ хокук бозулар турында 30 беркетмә төзелде,  

14 вазыйфаи зат һәм бер юридик зат административ җаваплылыкка 

тартылды, гомуми суммасы 123 мең сум булган штрафлар салынды. 

Хисап палатасы һәм прокуратура органнары күрсәтмәләре буенча 

76 вазыйфаи зат дисциплинар җаваплылыкка тартылды. 

Экспертиза-аналитика эшчәнлеге  

Хисап елында Хисап палатасы тарафыннан 135 бәяләмә, 

шуларның: 

- Татарстан Республикасы законнары проектларына экспертиза  

(24 бәяләмә әзерләнгән); 

- республика бюджеты чараларының 39 баш администраторының 

бюджет хисабын тышкы тикшерүен үз эченә алган 2022 ел эчендә 

Татарстан Республикасы бюджеты үтәлеше турында еллык хисапның 

тышкы тикшерүе (республика бюджеты үтәлеше турында еллык 

хисапка бәяләмә әзерләнгән); 

- 2022 елга Татарстан Республикасы ММС территориаль фонды 

бюджеты үтәлеше турында еллык хисапны тикшерү (бәяләмә 

әзерләнгән); 

- Татарстан Республикасы бюджеты һәм Татарстан Республикасы 

ММИ Территориаль фонды бюджеты үтәлешенә анализ (6 бәяләмә 

әзерләнгән); 

– Татарстан Республикасы дәүләт программаларының 2 проектына 

(алга таба – дәүләт программасы) һәм республика дәүләт 

программаларына кертелә торган үзгәрешләрнең 101 проектына 

экспертиза нәтиҗәләре буенча әзерләнгән. 

2023 елда Россия Федерациясе Хисап палатасы белән параллель 

рәвештә «2020 елдан алып 2022 елның узган вакыт аралыгына кадәр 

стратегик планлаштыру документларын гамәлгә ашырганда Россия 

Федерациясе субъектларының тотрыклы үсеш максатлары 

күрсәткечләренә ирешүләрен анализлау» экспертиза-аналитика чарасы 

нәтиҗәләре буенча Хисап әзерләнде. 

Татарстан Республикасы бюджеты турында закон проектын, 

республиканың территориаль дәүләт бюджеттан тыш фондлары 

бюджетлары турында закон проектларын, республика бюджеты 

турында законга һәм республиканың территориаль дәүләт бюджеттан 

тыш фондлары бюджетлары турында законнарга үзгәрешләр кертү 

турында закон проектларын экспертизалау буенча вәкаләтләр 

кысаларында түбәндәге чаралар үткәрелде: 

● «2024 елга һәм 2025 һәм 2026 еллар планлы вакыт 

аралыгына Татарстан Республикасы бюджеты турында», «2024 

елга һәм 2025 һәм 2026 еллар планлы вакыт аралыгына Татарстан 

Республикасы Территориаль мәҗбүри медицина иминияте фонды 

бюджеты турында» Татарстан Республикасы законнары проектларына 

экспертизалар. Экспертиза нәтиҗәләре буенча закон проектларының 

бюджетларны формалаштыру һәм аларның эчтәлегенә бюджет 

законнары таләпләренә туры килүе турында нәтиҗә ясалды. 

2024 елга һәм 2025 һәм 2026 еллар планлы вакыт аралыгына 

Татарстан Республикасы бюджеты проектына бәяләмәдә республика 

бюджеты керемнәре Татарстан Республикасының Социаль-икътисадый 

үсеше фаразын, бюджет һәм салым сәясәтенең төп юнәлешләрен исәпкә 

алып формалаштырылган. Керемнәрне планлаштырганда салым 

законнарына кертелгән үзгәрешләр исәпкә алынган.  

Бюджетның чыгым өлешендә бюджет өлкәсе хезмәткәрләренең 

аерым категорияләренең хезмәт хакы артуы исәпкә алынган, социаль 

түләүләр күләме инфляциянең фаразланган дәрәҗәсен исәпкә алып 

индексацияләнгән. 

Республика бюджеты 31 дәүләт программасы нигезендә 

формалаштырылган. Дәүләт программаларын гамәлгә ашыруга бюджет 

ассигнованиеләре күләме закон проекты белән бер үк вакытта тәкъдим 

ителгән Татарстан Республикасы дәүләт программалары паспортлары 

проектларында каралган финанслау күрсәткечләренә туры килә. 

2024-2026 елларга Татарстан Республикасы бюджеты проекты 

Россия Федерациясе Бюджет кодексында билгеләнгән бюджет 

баланслылыгы һәм бюджет чыгымнарын гомуми каплау принципларын 

исәпкә алып формалаштырылган. Дәүләт бурычы күләме һәм аңа 

хезмәт күрсәтү чыгымнары бюджет законнары белән билгеләнгән 

чикләүләрдән артмый; 

● «2023 елга, 2024 һәм 2025 еллар планлы вакыт аралыгына 

Татарстан Республикасы бюджеты турында» Татарстан 

Республикасы Законына үзгәрешләр кертү турында» Татарстан 

Республикасы Законнарының дүрт проектына экспертизалар. 

Экспертиза нәтиҗәләре буенча кертелә торган үзгәрешләрнең 

нигезлелеге расланды: бюджетның үз керемнәре буенча фаразланган 

күрсәткечләр чынбарлыкта формалашучы динамиканы исәпкә алып 

тәгаенләнде, кире кайтарылмый торган кертемнәр күләме һәм туры 

килә торган күрсәтелгән акчалар хисабына чыгымнар республика өчен 

планлаштырыла торган федераль бюджеттан керемнәр күләмен исәпкә 

алып төзәтелде, бюджет ассигнованиеләре составында 

резервланганнары бюджет акчаларының төп кулланучылары арасында 

бүленде. Бюджет күрсәткечләренә төзәтмәләр керткәндә бюджет 

законнары белән билгеләнгән таләпләр һәм чикләүләрне үтәү тәэмин 

ителде; 

● «2023 елга һәм 2024 һәм 2025 еллар планлы вакыт 

аралыгына Татарстан Республикасы Территориаль мәҗбүри 

медицина иминияте фонды бюджеты турында» Татарстан 

Республикасы Законына үзгәрешләр кертү турында» Татарстан 

Республикасы Законының ике проектына экспертизалар. Бәяләмәләрдә 

тәкъдим ителгән кире кайтарылмый торган кертемнәр 

күрсәткечләренең Татарстан Республикасы бюджетыннан, Мәҗбүри 

медицина иминияте федераль фондыннан, салым булмаган 

керемнәрдән бирелә торган чараларның тәгаенләнгән күләмнәрен 

исәпкә алып, чынбарлыктагы керемнәр динамикасын исәпкә алып 

төзәтелүе билгеләп үтелә. Фондның нормалаштырылган иминият 

запасы чараларының күләме 2010 елның 29 ноябреннән «Россия 

Федерациясендә мәҗбүри медицина иминиятләштерүе турында» 326-

ФЗ номерлы федераль закон нигезләмәләрен исәпкә алып тәгаенләнгән. 

Республиканың чыгым йөкләмәләренә кагылышлы яисә 

республика бюджеты һәм бюджеттан тыш территориаль дәүләт 

фондлары бюджетлары, шулай ук дәүләт программалары керемнәрен 

үзгәртүгә китерә торган өлештә закон проектларын һәм республика 

дәүләт хакимияте органнарының башка норматив хокукый актларын 

экспертизалау вәкаләтләрен гамәлгә ашыру кысаларында хисап 

елында түбәндәгеләр үткәрелгән: 

● «2022 елга Татарстан Республикасы бюджеты үтәлеше 

турында» һәм «2022 елга Татарстан Республикасы Территориаль 

мәҗбүри медицина иминияте фонды бюджеты үтәлеше турында» 

Татарстан Республикасы законнары проектларына экспертизалар. Закон 

проектларына экспертиза нәтиҗәләре буенча аларның 

күрсәткечләренең Хисап палатасы тикшерү уздырган Татарстан 

Республикасы бюджеты, Фонд бюджеты үтәлеше турындагы еллык 

хисаплар күрсәткечләренә туры килүе расланды. Бәяләмәләрдә составы 

һәм эчтәлеге буенча закон проектлары һәм аларга кушымталарның 

бюджет законнары белән билгеләнгән таләпләрне саклап төзелгәнлеге 

билгеләнә; 

● «Оешмалар милкенә салым турында» Татарстан Республикасы 

Законына үзгәрешләр кертү турында», «Татарстан Республикасында 

инвестицион эшчәнлек турында» Татарстан Республикасы Законының 

13 нче маддәсенә үзгәрешләр кертү турында» һәм «Оешмалар милкенә 

салым турында» Татарстан Республикасы Законының 3 маддәсенә 

үзгәрешләр кертү турында», «Салым салуның гадиләштерелгән 

системасын куллана торган салым түләүчеләр өчен салым ставкаларын 

билгеләү турында» Татарстан Республикасы Законының 2 нче 

маддәсенә үзгәреш кертү турында», «Татарстан Республикасы 

территориясендә салым салуның патент системасын кертү турында 

Татарстан Республикасы Законының 4 маддәсенә үзгәреш кертү 

турында», «Транспорт салымы турында Татарстан Республикасы 

Законының 6 нчы маддәсенә үзгәрешләр кертү турында», «Татарстан 

Республикасы Бюджет кодексына һәм «Татарстан Республикасының 

аерым закон актларына үзгәрешләр кертү, Татарстан Республикасы 

Бюджет кодексының аерым нигезмәләренең гамәлдә булуын туктату 

һәм 2023 елда Татарстан Республикасы бюджет системасы бюджетлары 

үтәлешенең үзенчәлекләрен билгеләү турында» Татарстан 

Республикасы Законының 3 һәм 4 маддәләренә үзгәрешләр кертү 

турында», «Татарстан Республикасы Бюджет кодексының аерым 

нигезләмәләренең гамәлдә булуын туктатып тору һәм 2024 елда 

Татарстан Республикасы бюджет системасы бюджетларының үтәлеш 

үзенчәлекләрен билгеләү турында», «Татарстан Республикасы 

бюджетына федераль бюджеттан бюджет кредитлары бирү турындагы 

килешүләргә өстәмә килешүләрне раслау турында» Татарстан 

Республикасы законнары проектларына экспертиза. Республиканың 

салым һәм бюджет законнарына үзгәрешләр кертү нигездә федераль 

дәрәҗәдә хокукый җайга салу үзгәрешләре белән бәйле, шулай ук 

кайбер үзгәрешләр салым түләүчеләргә килеп туган икътисадый хәл 

шартларында ярдәм күрсәтү кирәклеге белән бәйле;  

● «2024 елга, 2025 һәм 2026 еллар планлы вакыт аралыгына 

Татарстан Республикасында мәктәпкәчә белем бирү 

программаларын гамәлгә ашыручы муниципаль белем бирү 

оешмаларында һәркем өчен мөмкин булган һәм түләүсез 

мәктәпкәчә белем алуга хокукларны гамәлгә ашыруның дәүләт 

гарантияләрен финанс белән тәэмин итү нормативларын раслау 

турында» һәм «2024 елга һәм 2025 һәм 2026 еллар планлы вакыт 

аралыгына Татарстан Республикасында гомуми белем бирү 

оешмаларында һәм һөнәри белем бирү оешмаларында һәркем өчен 

мөмкин булган һәм түләүсез башлангыч гомуми, төп гомуми, урта 

гомуми, шулай ук өстәмә белем алуга хокукларны гамәлгә 

ашыруның дәүләт гарантияләрен финанс белән тәэмин итү 

нормативларын раслау турында» Татарстан Республикасы законнары 

проектларына экспертизалар. 

Раслау өчен тәкъдим ителгән нормативлар Россия Федерациясе 

Президентының «Дәүләт социаль сәясәтен гамәлгә ашыру чаралары 

турында»гы Указы белән билгеләнгән мәгариф оешмалары педагогик 

хезмәткәрләренең хезмәт хакы дәрәҗәсенә ирешү буенча бурычларны 

исәпкә алып билгеләнде; 

● 2 дәүләт программасы проектына һәм республиканың барлык 

дәүләт программаларына үзгәрешләр проектларына экспертиза.  

Хисап елында Хисап палатасына экспертизага республиканың 

дәүләт программаларын раслау (дәүләт программасына үзгәрешләр 

кертү) турында Татарстан Республикасы Министрлар Кабинеты 

карарларының 127 проекты җибәрелгән, шуларның 103 проекты буенча 

Хисап палатасы тарафыннан бәяләмәләр әзерләнгән һәм Татарстан 

Республикасы Министрлар Кабинетына җибәрелгән, 24 карар проекты 

буенча экспертиза үткәрү өчен нигезләр булмау сәбәпле җаваплы 

башкаручыларга мәгълүмати хатлар җибәрелгән. 

Дәүләт программалары проектларына (алардагы үзгәрешләргә) 

экспертиза үткәргәндә билгеләнгән системалы җитешсезлекләр һәм 

бозулар исәбенә түбәндәгеләр керә: финанслау күләменең программа 

чаралары нәтиҗәләрен бәяләү күрсәткечләре белән бәйләнмәве; 

күрсәткечләрне республиканың стратегик планлаштыру документларын 

исәпкә алмыйча формалаштыру; индикаторларның федераль һәм 

республика хакимият органнары арасында төзелгән региональ 

проектларны гамәлгә ашыру турындагы килешүләргә туры килмәве; 

чараларны финанслау күләменең, аларның атамалары, максатчан 

күрсәткечләрнең кыйммәтләренең килешмәве; республиканың төрле 

дәүләт программаларында чараларны дубляжлау. 

Хисап палатасы бәяләмәләрендә тәкъдим ителгән искәрмәләр һәм 

тәкъдимнәр җаваплы башкаручылар (дәүләт заказчылары – 

координаторлар) тарафыннан дәүләт программаларын раслау 

турындагы карарларны (аларда үзгәрешләрне) эшләп бетергәндә исәпкә 

алынган. 

Хисап елында Татарстан Республикасы Хөкүмәтенә аерым дәүләт 

программаларын гамәлгә ашыру нәтиҗәлелеген бәяләү индикаторлары 

исемлегеннән «Максатчан билгеләнеш буенча үзләштерелгән финанс 

чараларының өлеше» күрсәткечен чыгару турында тәкъдим җибәрелде, 

ул, закон нормаларыннан чыгып, программа максатларына ирешү 

күрсәткече буларак карала алмый. Дәүләт программаларын җаваплы 

башкаручылар тарафыннан күрсәткечләр составына төзәтмәләр кертү 

буенча эш башкарылды. 

Татарстан Республикасы бюджеты һәм Татарстан 

Республикасы Территориаль дәүләт бюджеттан тыш фондлары 

бюджетлары үтәлешенә оператив анализ үткәрү буенча 

билгеләнгән вәкаләтләр кысаларында хисап елында Татарстан 

Республикасы бюджеты һәм Татарстан Республикасы ММИ 

Территориаль фонды бюджеты үтәлеше турында 2023 елның  

1 кварталында, 1 яртыеллыгында һәм 9 аенда бәяләмәләр әзерләнде. 

Салым һәм салым булмаган керемнәрнең тулылыгы һәм 

вакытында керүе, күләме һәм структурасы буенча чыгымнар үтәлеше, 

бюджет дефицитын финанслау чыганакларыннан җәлеп ителгән 

чаралар күләме, бюджетлар үтәлешенең төп күрсәткечләре динамикасы 

алдагы елның шул ук чоры күрсәткечләре белән чагыштырып 

анализлау уздырылды. Республиканың гражданнарга, дәүләт 

программаларына, шул исәптән төбәк проектларына социаль ярдәм 

күрсәтүне, республика муниципаль берәмлекләре бюджетларына 

трансфертлар бирүне, Татарстан Республикасы Министрлар 

Кабинетының Резерв фонды чараларын тотуны, республика дәүләт 

бурычы торышын һәм аңа хезмәт күрсәтүгә чыгымнарны үз вакытында 

үтәү мәсьәләләре каралды. 

Республика бюджеты үтәлешен оештыруны тикшерү 

кысаларында, Татарстан Республикасы Бюджет кодексының 55 

маддәсен бозып, республиканың 13 дәүләт программасы Татарстан 

Республикасы бюджеты турындагы законга аның үз көченә кергән 

көннән алып 3 айдан да соңга калмыйча туры китерелмәгәнлеге 

ачыкланды. Мәгълүмат дәүләт ресурслары белән идарә итүнең 

программа-максатчан методын гамәлгә ашыруны тәэмин итүче өстәмә 

чаралар күрү, шулай ук Татарстан Республикасы Бюджет кодексының 

күрсәтелгән таләпләрен үтәмәүгә китерә торган сәбәпләр һәм 

шартларны юкка чыгару зарурлыгы турында карар кабул итү өчен 

Татарстан Республикасы Министрлар Кабинетына юлланды. 

2023 елда республика бюджеты үтәлеше турында еллык 

хисапны, бюджеттан тыш территориаль дәүләт фондлары 

бюджетлары үтәлеше турында еллык хисапны тышкы тикшерү 

үткәрү вәкаләтләрен гамәлгә ашырып, 2022 ел эчендә Татарстан 

Республикасы бюджеты үтәлеше турында хисапны тышкы тикшерү һәм 

2022 ел эчендә Татарстан Республикасы ММИ Территориаль фонды 

бюджеты үтәлеше турында хисапны тикшерү үткәрелде. Тикшерү 

нәтиҗәләре буенча еллык хисапларда бюджет үтәлеше турындагы 

мәгълүматларның дөрес булмаган яки тулы булмаган чагылыш табу 

очраклары ачыкланмаган. 

Тышкы тикшерүгә бирелгән 2022 елга республика бюджеты 

үтәлеше турындагы Хисап формалар төзелеше, эчтәлеге, 

мәгълүматларны чагылдыру тулылыгы буенча Татарстан Республикасы 

Бюджет кодексының 97.3 һәм 97.4 маддәләре таләпләренә, шулай ук 

Россия Федерациясе бюджет системасы бюджетлары үтәлеше турында 

хисапны төзү һәм тапшыру тәртибен җайга салучы норматив хокукый 

актлар нигезләмәләренә туры килә.  

2022 елга бюджет үтәлеше турындагы хисап күрсәткечләре 

Татарстан Республикасы бюджеты чараларының баш 

администраторларының бюджеты үтәлеше турындагы еллык бюджет 

хисабы мәгълүматлары, шулай ук 2023 елның 1 гыйнваренә карата 

Федераль салым хезмәтенең Татарстан Республикасы буенча идарәсе 

һәм Федераль казначылыкның Татарстан Республикасы буенча идарәсе 

мәгълүматлары белән расланган. 

Республика бюджеты гамәлдәге законнарны үтәп башкарылган, 

2022 ел республика бюджеты чаралары буенча бюджет йөкләмәләренең 

ирештерелгән лимитларыннан артык чыгым йөкләмәләрен кабул итү 

һәм, шуннан чыгып, бюджетның финанс ресурслары белән тәэмин 

ителмәгән кредит бурычы килеп чыгу очраклары ачыкланмаган. 

2022 елда бюджет үтәлеше күрсәткечләренең чыгымнар буенча 

законнар белән расланган күрсәткечләрдән тайпылуы объектив 

характерда. 

Каралган чорда 2022 елга Бюджет турында законга кертелгән 

барлык дәүләт программалары финансланган. Республика бюджеты 

чыгымнарының гомуми күләмендә программа чыгымнары өлеше 93% 

тәшкил итте. 

2022 елда республика бюджеты үтәлгәндә Татарстан 

Республикасы Министрлар Кабинетының Резерв фонды күләме, 

республика бюджеты дефициты, дәүләт бурычы һәм аңа хезмәт 

күрсәтүгә чыгымнар буенча законнарда билгеләнгән чикләүләр үтәлде. 

2022 елда Татарстан Республикасы ОМС территориаль фонды 

бюджеты үтәлеше турындагы Хисапны тикшерү нәтиҗәләре буенча 

тышкы тикшерүгә тәкъдим ителгән документлар Татарстан 

Республикасы Бюджет кодексының 97.1 маддәсе таләпләренә туры 

килә.  

Расланган күрсәткечләрнең әлеге үтәлеш дәрәҗәсе объектив 

сәбәпләр белән бәйле. 

2022 елда Татарстан Республикасы ММИ Территориаль 

фондының нормалаштырылган иминият запасы чаралары ихтыяҗдан 

чыгып кулланылды, бу хисап белән раслана. Нормалаштырылган 

иминият запасы чараларын куллану юнәлешләре 2022 елга Татарстан 

Республикасы ММИ территориаль фонды бюджеты турындагы закон 

нигезләмәләренә туры килә. 

2023 елда Россия Федерациясе Хисап палатасы белән параллель 

рәвештә «2020 елдан алып 2022 елның узган вакыт аралыгына 

кадәр стратегик планлаштыру документларын гамәлгә ашырганда 

Россия Федерациясе субъектлары тарафыннан тотрыклы үсеш 

максатлары күрсәткечләренә ирешүгә анализ» экспертиза-

аналитика чарасы уздырылды. 

Чара БМО Генераль Ассамблеясы тарафыннан кабул ителгән 2030 

елга кадәр Тотрыклы үсешнең көн тәртибе нигезләмәләрен Татарстан 

Республикасы дәрәҗәсендә норматив хокукый актлар һәм стратегик 

планлаштыру документларына интеграцияләү дәрәҗәсен бәяләү 

максатыннан үткәрелде.  

Экспертиза-аналитика чарасы нәтиҗәләре буенча республика 

дәрәҗәсендә кабул ителгән стратегик планлаштыру документлары, 

закон чыгару һәм норматив хокукый актларның, вәкаләтләр аермасын 

исәпкә алып, 16 тотрыклы үсеш максаты (алга таба – ТҮМ) белән 

чагыштырыла торган бурычларны тормышка ашыруны тәэмин итәргә 

мөмкинлек бирүе билгеләнде. 

Республика башкарма хакимияте органнары беркетелгән 

функцияләр кысаларында билгеле бер дәрәҗәдә ТҮМ белән бәйле 

чараларны гамәлгә ашыралар. Татарстан Республикасында кабул 

ителгән стратегик планлаштыру документларын гамәлгә ашыруны 

бәяләү механизмы һәм билгеләнгән күрсәткечләргә ирешү турында 

даими нигездә формалаштырыла торган мәгълүмат базасы ТҮМ 

республикада казанышларны мониторинглау буенча эш өчен нигез 

буларак каралырга мөмкин.  

Татарстан Республикасы буенча статистик процедуралар белән 

ТҮМ казанышын характерлый торган 104 милли күрсәткеч күзәтелә. 

Анализлана торган чорда күпчелек милли күрсәткечләр буенча 

(республика буенча формалаштырыла торган милли күрсәткечләрнең 

гомуми саныннан 74%) уңай динамика (яисә тотрыклы хәл) билгеләнә.  

Милли күрсәткечләрнең тискәре динамикасы нигездә COVID-19 

коронавирус инфекциясе таралу сәбәпле катлаулы санитар-

эпидемиологик хәлгә, шулай ук санкцияләр белән бәйле чикләүләргә 

бәйле. 

Экспертиза-аналитика чарасы нәтиҗәләре буенча хисап Татарстан 

Республикасы Министрлар Кабинетына һәм Россия Федерациясе Хисап 

палатасына җибәрелде. 

2023 елда эшчәнлекне методологик яктан тәэмин итү 

кысаларында Россия Федерациясе Хисап палатасы тарафыннан 

расланган Россия Федерациясе субъектлары һәм муниципаль 

берәмлекләренең тикшерү-хисап органнары тарафыннан, Тикшерү һәм 

экспертиза-аналитика чаралары үткәрү өчен тышкы дәүләт һәм 

муниципаль аудит (тикшерү) стандартларына гомуми таләпләренә туры 

китереп, «Тикшерү һәм экспертиза-аналитика чараларының сыйфаты 

белән идарә итү»  тышкы дәүләт финанс тикшерүе стандарты эшләнде. 

 «Татарстан Республикасы Хисап палатасы турында» Татарстан 

Республикасы Законы, Татарстан Республикасы Хисап палатасы 

регламенты нигезләмәләрен исәпкә алып, Стандартта Хисап 

палатасының тикшерү һәм экспертиза-аналитика эшчәнлеген гамәлгә 

ашыруның нәтиҗәлелеген арттыруга юнәлдерелгән чараларның 

сыйфаты белән идарә итү системасын оештыру һәм аның эшләү тәртибе 

билгеләнә.  

Шулай ук хисап елында, нигезләмәләре республиканың закон 

чыгару һәм башка норматив актларына кертелгән үзгәрешләргә туры 

килү максатыннан чыгып, тышкы дәүләт финанс тикшерүе һәм 

тикшерү-хисап органы эшчәнлеген оештыру стандартларына техник 

характердагы төзәтмәләр кертелде. 

Россия Федерациясе Хисап палатасы, Россия Федерациясе 

Хисап палатасы каршындагы Тикшерү-хисап органнары советы, 

Россия Федерациясе субъектларының тикшерү-хисап органнары 

белән хезмәттәшлек 

 

2023 елда Хисап палатасы тарафыннан Россия Федерациясе Хисап 

палатасы, Россия Федерациясе Хисап палатасы каршындагы Тикшерү-

хисап органнары советы (алга таба – Совет), региональ тикшерү-хисап 

органнары белән хезмәттәшлекне үстерү һәм ныгыту эше дәвам итте. 

Хисап палатасында рәис А.И. Демидов җитәкчелегендә Хисап 

палатасы Коллегиясе әгъзалары Россия Федерациясе Хисап палатасы 

аудиторы С.И. Штогрин белән очрашты. Очрашу барышында Хисап 

палатасының эшчәнлекнең төп юнәлешләре буенча, шул исәптән 

Татарстан Республикасында Дәүләт финанс контроле мәсьәләләре 

буенча ведомствоара координацияләү советы кысаларында финанс 

тикшерүе, хокук саклау һәм күзәтчелек органнарының үзара тәэсир 

итешүен оештыру буенча эш тәҗрибәсе тәкъдим ителде. Россия 

Федерациясе Хисап палатасында социаль сәясәт, мәдәният һәм туризм 

өлкәсен алып баручы С.И. Штогрин Россия Хисап палатасының 

чагыштырма анализ ысулларын кулланып гамәлгә ашырылган заманча 

эшләнмәләре турында эчтәлекле доклад тәкъдим итте. Илдәге дәүләт 

аудитының югары органыннан килгән аудитор тәкъдим иткән 

презентация очрашуда катнашучылар арасында зур кызыксыну уятты. 

            

Эш тәҗрибәсе белән уртаклашу максатларында Хисап палатасында 

Татарстан Республикасы Дәүләт Советы Рәисе Ф.Х. Мөхәммәтшин һәм 

Хисап палатасы Рәисе А.И. Демидовның Камчатка краеның контроль-

хисап органнары һәм Ханты-Манси автономияле округы җитәкчеләре 

белән эшлекле очрашуы булды. Алар социаль-икътисадый үсеш 

мәсьәләләре, бюджетларны формалаштыру процессы, тышкы дәүләт 

финанс тикшерүе органнары эшчәнлегенең өстенлекле юнәлешләре 

турында фикер алыштылар. Соңыннан Камчатка краеның Контроль-

хисап палатасы белгечләре мәгълүмати-аналитик системаны гамәлгә 

кертү һәм республиканың тикшерү-хисап органнары эшчәнлеген 

автоматлаштыру тәҗрибәсен җентекләп өйрәнү өчен Хисап палатасына 

килделәр. 

 

              Эшлекле очрашулар белән Татарстан Республикасына шулай ук 

Санкт-Петербург һәм Бурятия Республикасы тикшерү-хисап органнары 

җитәкчеләре җитәкчлегендәге делегацияләр килде. Хисап палатасында 

Хисап палатасы Коллегиясе әгъзалары һәм структур бүлекчәләр 

җитәкчеләре катнашында очрашулар узды, аларда тикшерү 

процессларын цифрлаштыру мәсьәләләре буенча фикер алышу булды, 

Хисап палатасының бюджет чараларын куллануга нәтиҗәлелек аудиты 

үткәрү буенча, шулай ук Татарстан парламенты йөкләмәләре буенча 

алып барылган эш, ведомствоара координацияләүне оештыру буенча 

эш тәҗрибәсе тәкъдим ителде. 

  

Хисап чорында Хисап палатасы вәкилләре Россия Хисап палатасы 

тарафыннан Россия Федерациясе субъектларының тикшерү-хисап 

органнары өчен видеоконференция режимында үткәрелгән 28 тематик 

өйрәтү семинарларында катнашты. Дистанцион рәвештә укыту 

кысаларында тышкы дәүләт аудиты (тикшерүе) барышында ачыклана 

торган Бозулар классификаторын куллану, тикшерү-хисап 

органнарының массакүләм мәгълүмат чаралары белән үзара 

хезмәттәшлек итүе, җир ресурсларыннан файдалануны тикшерү, 

сәламәтлек саклау өлкәсендә дәүләт аудиты, тикшерү һәм экспертиза-

аналитика чараларын үткәрү барышында коррупция куркынычларын 

ачыклау һәм бәяләү, федераль проектларны тормышка ашыруны 

мониторинглау һәм тикшерү методологиясе кебек актуаль мәсьәләләр 

һәм башкалар каралды.  

Моннан тыш, Россия 

Федерациясе Хисап палатасы 

чакыруы буенча Хисап палатасы 

тәҗрибә уртаклашу буенча 

дистанцион рәвештә үткәрелгән 

берничә төбәкара һәм халыкара 

чараларда, шул исәптән Россия 



38 

Татарстан Республикасы Хисап палатасының 2023 елда эшчәнлеге турында хисап 

 

Федерациясенең Үзәк федераль округына керә торган субъектларының 

тикшерү-хисап органнары җитәкчеләре өчен оештырылган «Стратегик 

планлаштыру системасында катнашучылар буларак тышкы дәүләт 

(муниципаль) финанс тикшерү органнары» семинар-киңәшмәсендә, 

БДБ катнашучы дәүләтләр һәм Таиландның дәүләт аудиты (финанс 

тикшерүе) югары органнары вәкилләре белән «Бүгенге дөньяда 

аудитның югары органнары трансформациясе» темасына семинарда, 

Беларусь Республикасы тикшерү-хисап органнары һәм Буркина-Фасо 

Хисап суды катнашында «Тикшерү-хисап органнарының прокуратура 

органнары һәм хокук саклау органнары белән үзара хезмәттәшлек итүе 

буенча тәҗрибә уртаклашу» темасына багышланган түгәрәк өстәлдә 

катнашты. 

Ел дәвамында Хисап палатасы Коллегиясе әгъзалары Россия 

Федерациясе субъектларының тикшерү-хисап органнары тарафыннан 

оештырылган чараларда катнашты. 

Рәис урынбасары А.Ш. Вәлиев һәм 

аудитор С.Е. Колодников Ульяновскида 

узган «Дәүләт сатып алуларына аудит: 

методологияне камилләштерү һәм 

цифрлаштыру» темасына төбәкара 

түгәрәк өстәлдә катнашты. 

С.Е. Колодников үз чыгышында Хисап палатасының әлеге юнәлеш 

буенча тәҗрибәсе турында чыгыш ясады.  

Хисап палатасы Рәисе урынбасары 

А.Ш. Вәлеив һәм Хисап палатасы 

аудиторы И.А. Мөбарәков Бурятия 

Республикасы Тикшерү-хисап органнары 

Советы һәм Россия Федерациясе 

субъектларының тикшерү-хисап 

органнары киңәшмәсендә катнашты. 

Киңәшмә барышында берничә мәсьәлә, шул исәптән муниципаль 

берәмлекләрнең тикшерү-хисап органнарының Россия Федерациясе 

субъектларының тикшерү-хисап органнары, башка органнар һәм 

оешмалар белән үзара тәэсир итешүе, тикшерү-хисап органнары 

эшчәнлеген автоматлаштыру һәм цифрлаштыру турында фикер 

алышулар узды. Чара барышында аудитор И.А. Мөбарәков тарафыннан 

Татарстан Республикасында дәүләт аудитын тормышка ашыру буенча 

тәҗрибә тәкъдим ителде.  

Хисап палатасы аудиторы 

С.Е. Колодников Салехард 

шәһәрендә Ямал-Ненец автоном 

округының Хисап палатасы 

тарафыннан оештырылган тикшерү 

һәм экспертиза-аналитика чаралары 

нәтиҗәләре турында хисап 

әзерләгән чакта алымнарны камилләштерү мәсьәләләре буенча 

стратегик сессиядә катнашты. 

Хисап палатасы делегациясе Чувашия Республикасы Тикшерү-

хисап палатасы тарафыннан әзерләнгән «Тикшерү-хисап органнары 

эшчәнлеген автоматлаштыру процессларын һәм башкарма хакимият 

органнары белән үзара мәгълүмати хезмәттәшлек итүне камилләштерү 

юллары» дигән темага түгәрәк өстәлдә катнашты.  

Хисап палатасы аудиторы 

А.Ә. Якупов Саратов өлкәсе Хисап 

палатасы тарафыннан 

оештырылган «Россия 

Федерациясе субъектларының 

тикшерү-хисап органнары 

тарафыннан тышкы дәүләт финанс 

контролен тормышка ашыру 

нәтиҗәләре буенча административ һәм гражданлык-хокукый гамәлият» 

дигән темага семинар-киңәшмәдә катнашты. Чарада Россия 

Федерациясенең Идел буе федераль округка керә торган 

субъектларының тикшерү-хисап органнары, шулай ук Россия Хисап 

палатасы, Мәскәү һәм Санкт-Петербург тикшерү-хисап палаталары 

вәкилләре катнашты. А.Ә. Якупов үз чыгышында административ хокук 

бозулар турында Хисап палатасы тарафыннан төзелгән беркетмәләрне 

карау нәтиҗәсендә килеп чыккан суд органнары белән үзара 

хезмәттәшлек итү практикасы турында сөйләде.  

Аудитор И.А. Мөбарәков 

Россия Федерациясе Хисап палатасы 

каршындагы Тикшерү-хисап 

органнары Советының Төньяк-

Көнбатыш федераль округтагы 

Бүлекчәсенең «Бюджет үтәлешенә 

тышкы аудит үткәргән чакта 

тикшерү-хисап органнарының төп 

өстенлекләре, илкүләм проектлар һәм программаларның нәтиҗәләргә 

ирешүенә бәяне дә кертеп» дигән темага киңәйтелгән сессиядә һәм 

тышкы дәүләт финанс тикшерүе органнары эшчәнлегендәге актуаль 

мәсьәләләр һәм аларның эшчәнлеген цифрлаштыру турында фикер 

алышу буенча киңәшмәдә катнашты. Чара кысаларында аудитор 

«Татарстан Республикасы Хисап палатасы мисалында дәүләт тышкы 

финанс тикшерүе процессларын цифрлаштыру»га багышланган доклад 

белән чыгыш ясады.  

Хисап палатасы Рәисе урынбасары А.Ш. Вәлиев Мәскәүдә Россия 

Федерациясе Хисап палатасы каршындагы Тикшерү-хисап органнары 

советының йомгаклау чараларында катнашты, әлеге чаралар 

кысаларында Россия Федерациясе Федераль Җыенының Федерацияләр 

Советы, Россия Федерациясе Хисап палатасы һәм Россия Федерациясе 

субъектларының һәм «Сириус» федераль территориясенең тикшерү-

хисап органнарының «Бюджет хокук мөнәсәбәтләре өлкәсендәге 

парламент контроле: 30 еллык үсеш, киләчәккә караш» темасына 

киңәшмә, Россия Федерациясе Хисап палатасы каршындагы Тикшерү-

хисап органнары советы утырышы, шулай ук Федераль казначылыкта 

дәүләт финанс тикшерүе органнарының үзара хезмәттәшлеге һәм 

дәүләт финанслары белән идарә итхнең нәтиҗәлелеген арттыру 

мәсьәләләре буенча эшлекле оочрашу узды.  

Хисап елында аудитор С.Е. Колодников һәм инспекторлар төркеме 

Россия Федерациясе Хисап палатсы каршындагы Тикшерү-хисап 

органары советының Идел буе федераль округында «Россия 

Федерациясенең иң яхшы финанс контролеры» бәйгесенең беренче 

этабында катнашу нәтиҗәләре буенча «Иң яхшы тикшерү чарасы» 

номинациясендә II дәрәҗә Диплом белән бүләкләнде. Бәйге эше 

буларак 2019-2021 елларда Татарстан Республикасы Мәгариф һәм фән 

министрлыгына урта һөнәри белем бирү системасын үстерүгә бүлеп 

бирелгән бюджет чараларын куллануга карата үткәрелгән нәтиҗәлелек 

аудиты материаллары тәкъдим ителде. 

Татарстан Республикасы муниципаль берәмлекләренең тикшерү-

хисап органнары, Россия муниципаль Тикшерү-хисап органнары 

берлеге белән хезмәттәшлек  

 

Хисап палатасы Татарстан Республикасы Тикшерү-хисап 

органнары советы эшчәнлеге кысаларында муниципаль тикшерү-хисап 

органнары белән хезмәттәшлекне тәэмин итү эшен дәвам итте. 

Муниципаль тикшерү-хисап органнарына тикшерү-ревизия һәм 

экспертиза-аналитика эшчәнлегенең төп юнәлешләре буенча оештыру, 

хокукый, методик, мәгълүмати ярдәм күрсәтелде. Барлык муниципаль 

районнар һәм шәһәр округларының тикшерү-хисап органнарына 

куратор – Хисап палатасының аудиторлары һәм структура бүлекчәләре 

җитәкчеләре беркетелде.  

Ай саен муниципаль берәмлекләрнең тикшерү-хисап органнары 

эшчәнлегенә мониторинг үткәрелде. 

Муниципаль тикшерү-хисап органнары катнашында Россия 

Федерациясе Хисап палатасы каршындагы Тикшерү-хисап органнары 

Советы комиссияләренең тематик сораулары буенча мәгълүмат 

әзерләнде. 

Хисап чорында республиканың тикшерү-хисап органнары 

эшчәнлегенә «Находка-КСО» мәгълүмати-аналитика системасын кертү 

буенча эш алып барылды, муниципаль тикшерү-хисап органнары һәм 

программа комплексын эшләүчеләр катнашында видео-

конференцияләр оештырылды, алар барышында системаны 

куллануның гамәли мәсьәләләре тикшерелде. 

Хисап палатасы Түбән Новгородта узган Муниципаль тикшерү-

хисап органнары берлеге (алга таба – МТХО берлеге) әгъзаларының 

XXI гомуми җыелышында Татарстан Республикасы муниципаль 

тикшерү-хисап органнары рәисләренең катнашуын оештырды. Чара 

барышында эшнең төп йомгаклары ясалды, тышкы муниципаль финанс 

тикшерүенең перспективалы бурычлары билгеләнде һәм 2022 елда 

МТХО берлеге эшчәнлеге турында хисап расланды. Гомуми җыелышта 

беренче тапкыр «Россиянең тышкы муниципаль финанс тикшерүен 

үстерүдә күрсәткән хезмәтләре өчен» МТХО берлегенең Мактау 

билгеләре тапшырылды. Бүләкләнүчеләр арасында Татарстан 

Республикасы Хисап палатасы рәисе А.И. Демидов та бар. 

Муниципаль берәмлекләрнең 

тикшерү-хисап органнары видео-

конференц-элемтә режимында 

Халыкара коррупциягә каршы 

көрәш көне уңаеннан Хисап 

палатасы оештырган эшлекле 

очрашуда катнаштылар. Чара 

барышында Хисап палатасы 

аудиторы С.Е. Колодников коррупциягә каршы тору чараларына күзәтү 

ясады. Балык Бистәсе һәм Түбән Кама муниципаль районнарының 

тикшерү-хисап палаталары рәисләре муниципаль берәмлекләрдә бу 

өлкәдә алып барылган эшнең аерым юнәлешләре турында хәбәр 

иттеләр. 

Очрашу Татарстан Республикасының Коррупциягә каршы көрәш 

буенча иҗтимагый оешмалары һәм берләшмәләре советы рәисе, Татар 

агробизнес кадрларын яңадан әзерләү институты профессоры 

С.Л. Алексеев чыгышы белән тәмамланды. 

Дәүләт һәм муниципаль финанс тикшерүенең актуаль мәсьәләләре 

буенча алдынгы һөнәри тәҗрибәне өйрәнү максатларында республика 

муниципаль берәмлекләрендәге тикшерү-хисап органнары 

вәкилләренең Россия Федерациясе Хисап палатасы һәм Россия 

Муниципаль тикшерү-хисап органнары берлеге тарафыннан 

видеоконференцияләр форматында уздырылган укыту семинарларында 

катнашуы оештырылды. 

Хисап чорында Татарстан Республикасы муниципаль 

берәмлекләре башлыклары мөрәҗәгатьләре буенча Хисап палатасының 

квалификация комиссиясе тарафыннан Татарстан Республикасы Баулы, 

Яшел Үзән һәм Тукай муниципаль районнарының тикшерү-хисап 

органнары рәисләре вазыйфаларына кандидатларның квалификация 

таләпләренә туры килүе тикшерелде. 

Татарстан Республикасы дәүләт хакимияте органнары һәм хокук 

саклау органнары белән хезмәттәшлек 
 

Хисап палатасы рәисе А.И. Демидов җитәкчелегендәге Татарстан 

Республикасында дәүләт финанс тикшерүе мәсьәләләре буенча 

ведомствоара координацияләү советы (алга таба – Ведомствоара 

координацияләү советы) эшчәнлеге кысаларында финанс тикшерүе 

органнары һәм хокук саклау органнарының үзара хезмәттәшлеген 

үстерү буенча эш дәвам итте.  

Эштә кабатлауны булдырмау максатыннан Хисап палатасының, 

Татарстан Республикасы Финанс министрлыгының Казначылык 

департаментының, Федераль казначылыкның Татарстан Республикасы 

буенча идарәсенең Тикшерү чараларының Җыелма планы 

формалаштырылды һәм расланды. 

Хисап чорында Ведомствоара координацияләү советында 

Татарстан Республикасында балалар һәм яшьләрнең ялын оештыру 

чараларын гамәлгә ашыруның нәтиҗәлелеген күтәрү буенча чаралар 

мәсьәләсе каралды, финанс-бюджет өлкәсендәге бозуларны кисәтү һәм 

профилактикалау максатларында министрлыклар, ведомстволарга һәм 

республиканың муниципаль берәмлекләренә җибәрелгән Дәүләт 

(муниципаль) финанс тикшерүе органнары тарафыннан ачыклана 

торган типовой бозулар һәм җитешсезлекләр күзәтүе расланды. 

Ведомствоара координацияләү советында тәкъдим ителгән 

органнар үткәргән тикшерү чаралары нәтиҗәләре, Татарстан 

Республикасы бюджеты чараларын һәм дәүләт милкеннән 

файдаланганда финанс дисциплинасы торышы турында 

гомумиләштерелгән мәгълүмат Татарстан Республикасы Рәисенә 

җибәрелде. 

Ачыкланган бозулар буенча оператив мәгълүмат бирү һәм тиешле 

чаралар күрү максатыннан ярты елга бер тапкыр Татарстан 

Республикасы Министрлар Кабинетына үткәрелгән тикшерү чаралары 

нәтиҗәләре турында җыелма мәгълүмат җибәрелде. 

Татарстан Республикасында Коррупциягә каршы тору эшен 

координацияләү комиссиясе утырышы беркетмәсе нигезендә, 

Татарстан Республикасы Рәисе Администрациясенә мәгълүматларны 

тапшыру өчен илкүләм проектларны тормышка ашырганда 

Ведомствоара координацияләү советында тәкъдим ителгән органнар 

ачыклый торган хокук бозулар һәм җитешсезлекләр турында мәгълүмат 

әзерләнде. 

 VI чакырылыш Татарстан 

Республикасы Дәүләт Советының  

44 нче утырышында Хисап палатасы 

Рәисе урынбасары А.Ш. Вәлиев Хисап 

палатасының 2022 елдагы эшчәнлеге 

турында Хисапны тәкъдим итте һәм 

Хисап палатасының 2022 елга Татарстан 

Республикасы бюджеты үтәлеше 

турындагы Хисапны тышкы тикшерү 

турында доклад белән чыгыш ясады. 

Хисап палатасы аудиторы И.А. Мөбарәков Татарстан 

Республикасы Дәүләт Советының социаль сәясәт һәм бюджет, 

салымнар һәм финанслар буенча комитетлары утырышларында 

катнашты, анда 2020-2022 елларда халыкны эш белән тәэмин итүгә,  

инвалидларны эшкә урнаштырганда озатуны оештыру буенча 

чараларны да кертеп, ярдәм итү өлкәсендәге программаларны гамәлгә 

ашыруга бүлеп бирелгән бюджет чараларыннан файдалануның 

нәтиҗәлелеге буенча республика Парламенты йөкләмәсе буенча 

үткәрелгән аудит нәтиҗәләре турында Хисап палатасы хисабын 

тәкъдим итте. 

Татарстан Республикасы Дәүләт Советы депутатлары Татарстан 

Республикасы Хезмәт, халыкны эш белән тәэмин итү һәм социаль яклау 

министрлыгына киләчәктә закон нормаларын бозуга юл куймау өчен 

Хисап палатасы тәкъдимнәрен тормышка ашыру һәм үтәү буенча 

чаралар күрергә тәкъдим итте. 

Хисап палатасы аудиторы С.Е. Колодников Дәүләт Советының 

Бюджет, салымнар һәм финанс комитеты һәм комитет каршындагы 

Эксперт советының уртак утырышында 2019-2022 елларда урта һөнәри 

белем бирү системасын үстерүгә Татарстан Республикасы Мәгариф һәм 

фән министрлыгына бүлеп бирелгән бюджет чараларыннан 

файдалануның нәтиҗәлелеге буенча республика Парламенты йөкләмәсе 

буенча үткәрелгән аудит турында хисап белән чыгыш ясады. 

Хисап палатасы аудиторы А.Ә. Якупов Татарстан Республикасы 

Җир һәм мөлкәт мөнәсәбәтләре министрлыгы оештырган ведомство 

карамагындагы учреждениеләр, дәүләт унитар предприятиеләре һәм 

устав капиталында Татарстан Республикасы өлеше 50 проценттан 

артык булган акционерлык җәмгыятьләре җитәкчеләре өчен укыту 

семинарында катнашты. А.Ә. Якупов шулай ук Татарстан 

Республикасы Прокуратурасы тарафыннан шәһәр, район 

прокуратуралары һәм аларга тиңләштерелгән махсуслаштырылган 

прокуратуралар хезмәткәрләре өчен дәүләт, муниципаль хезмәт һәм 

коррупциягә каршы тору турындагы законнарны үтәүнең актуаль 

мәсьәләләре буенча оештырылган уку-методик семинарда бюджет 

чараларын тотканда хокук бозуларны ачыклау практикасы турында 

сөйләде. 

Татарстан Республикасы Дәүләт идарәсенең цифрлы үсеше 

министрлыгы тармак оешмаларында коррупциягә каршы тору өчен 

җаваплы затлар һәм министрлыкның дәүләт хезмәткәрләре өчен 

оештырган семинар-киңәшмәдә аудитор И.А. Мөбарәков бюджет 

финанславы булган оешмаларда, шул исәптән илкүләм проектлар һәм 

дәүләт программалары кысаларында субсидия һәм грантлар 

алучыларның коррупциягә каршы тору турындагы закон таләпләрен 

үтәү мәсьәләләре буенча чыгыш ясады. 

Хисап палатасы хезмәткәрләре дистанцион рәвештә Россия 

Федерациясе Прокуратурасы университетының Казан юридик 

институты (филиалы) оештырган «Коррупциягә каршы торуның 

заманча проблемалары» фәнни-гамәли конференциясендә, 

В.Г. Тимирясов исемендәге Казан инновация университеты (ИЭУП) 

үткәргән «Коррупциягә каршы тору диалектикасы» халыкара 

форматтагы XIII Бөтенроссия фәнни-гамәли конференциясендә 

катнаштылар. 

Шулай ук Хисап палатасы белгечләре Россия Федерациясе Финанс 

министрлыгының Грозный шәһәрендә узган «2023-2024 еллардагы 

бюджет методологиясен үстерү. Бюджет процессының төп 

яңалыклары» дигән күчмә утырышында катнаштылар. 

Хисап чорында Казан (Идел буе) федераль университетының 

Дәүләт һәм муниципаль идарә югары мәктәбе белән хезмәттәшлек 

кысаларында Хисап палатасы вәкилләре Татарстан Республикасы 

дәүләт һәм муниципаль хезмәткәрләре өчен квалификация күтәрү 

программаларын үткәрүдә катнаштылар. 

Эштә хәбәрдарлык 

2023 елда Хисап палатасы, Татарстан Республикасында Дәүләт 

финанс тикшерүе мәсьәләләре буенча ведомствоара координацияләү 

советы һәм Татарстан Республикасы тикшерү-хисап органнары Советы 

эшчәнлеге даими рәвештә массакүләм мәгълүмат чараларында 

(интернет-басмаларда, газета, журналларда, телевидениедә) 

яктыртылды. 

Хисап чорында Хисап палатасы эшчәнлеге даими рәвештә 

массакүләм мәгълүмат чараларында (интернет-басмаларда, газета, 

журналлар һәм телевидениедә) яктыртылды, 172 материалда, шул 

исәптән федераль һәм төбәк басмаларында: «Татар-информ», «Без 

Формата» (Ырымбур шәһәре), «TLTnews» (Тольятти), «Chelny-biz.ru 

(Чаллы шәһәре) мәгълүмат агентлыкларының веб-сайтларында, 

«БизнесOnline», «Реальное время» электрон басмаларында, 

«ТатЦентр», «KazanFirst», «InKazan» интернет-басмаларында, 

«Татарстан Республикасы», «Ватаным Татарстан» газеталарында, 

«Аргументы и факты», «Коммерсант» газеталарының төбәк 

чыгарылышларында, «Татарстан «ДТРК» «ТНВ»,  «Татарстан24», 

«Чаллы-ТВ», «Әлмәт-ТВ» телеканалларының яңалыклар 

чыгарылышларында яктыртылды. 

Хисап палатасы эшчәнлеге турында мәгълүмат шулай ук рәсми 

сайтта (https://sprt.tatar) һәм ВКонтакте социаль челтәре битендә 

(https://vk.com/public217472901), Россия Федерациясе Хисап палатасы 

һәм Россия Федерациясе тикшерү-хисап органнары порталында 

(https://portalkso.ru) урнаштырылды, Хисап палатасының квартал саен 

чыга торган мәгълүмат бюллетенендә басылды. 2023 елда Хисап 

палатасы сайтына 70 734 керү теркәлгән. 

Үткәрелгән тикшерү чаралары нәтиҗәләре буенча йомгаклау 

документлары, Хисап палатасы эшчәнлеге хроникасы квартал саен 

Хисап палатасының Татарстан Республикасы Рәисенә, Татарстан 

Республикасы Дәүләт Советына, Татарстан Республикасы Министрлар 

https://portalkso.ru/

Кабинетына җибәрелгән мәгълүмати бюллетеньнәрендә басылып 

чыкты. 


